BANGKOK - Thailand bakal menyambut kedatangan
pelawat antarabangsa yang lengkap vaksinasi Covid-19 dari
negara berisiko rendah mulai 1 November dalam usaha
untuk menghidupkan kembali industri pelancongan.

Dalam ucapan yang disiarkan televisyen tempatan, Perdana
Menteri, Prayuth Chan o-cha berkata, pelawat dari
sekurang-kurangnya 10 negara berisiko rendah termasuk
United Kingdom (UK), Singapura, Jerman, China, dan
Amerika Syarikat (AS) yang memasuki negara ini melalui
perjalanan udara akan dikecualikan daripada kuarantin.

Beliau berkata, lebih banyak negara akan dimasukkan ke
dalam senarai itu menjelang Disember dan 1 Januari.

"Pelawat dari negara-negara yang tidak termasuk dalam
senarai, tetap dialu-alukan tetapi perlu mematuhi syarat-
syarat kuarantin dan lain-lain," katanya.

Beliau berkata, pelawat dari negara berisiko rendah perlu
menunjukkan mereka bebas Covid-19 menerusi ujian RT-
PCR sebelum meninggalkan negara asal dan menjalani ujian
lain di Thailand.

